
	त्रिपुरारी : याचना

	तू धाव पाव प्रभू शिवशंकरा

	जगी वाढतो भारत द्वेष सत्वरा॥१॥

	ब्रह्मदेवे तारकासूतांस दिली त्रय शहरे।

	तो वर पृथ्वीतलास तापदायक ठरे॥२॥

	आकाशी शहर चमके हेमाने।

	अंतरिक्षी नगर झळाळे रुप्याने॥३॥

	क्षितीवरी लोहरुपी निर्जीव करण्या फिरते।

	हेम-रूपी अवकाश भेदूनि मारीते॥४॥

	हे सर्व भस्म करण्या भूमीवरी तू अवतारी।

	त्रिपुर-दहनांत तू जहालास त्रिपुरारी॥५॥

	भारतमातेस ग्रासती वर्तमानीचे त्रिपुर।

	भ्रष्ट राजकारणी असे तयांचे खूर॥६॥

	जाती-भेदी आळवती आपुले सूर।

	शत्रू राष्ट्रे सोडती तयांसंगे तीर॥७॥

	तू धाव पाव प्रभू शिवशंकरा।

	वाचविण्या मम भारतमातेस सत्वरा॥८॥

	--- अनुराधा आठवले (घाणेकर )

	नाशिक

	‘त्रिपुरारी पौर्णिमा’

	दि. १८ नोव्हेंबर २०२१

	त्रिपुरं :-पुराणकाली  तारकासुराच्या तीन पुत्रांनी तीन अभेद्य शहरे ब्रह्मदेवांकडून मागून घेतली. ती फिरती शहरे अनुक्रमे आकाशात सोन्याचे, अंतरिक्षांत रुप्याचे व पृथ्वीवर लोखंडाचे अशी होती . ही  तिन्ही शहरे मिळून त्याला त्रिपुर म्हणत . शंकराने ही तिन्ही शहरे जाळून टाकल्याने, शंकरास

	त्रिपुर + अरिः( शत्रु ) = त्रिपुराचा शत्रू

	‘त्रिपुरारी’ असे म्हणतात.

	 


